
I. INFORMACION GENERAL

Denominacion do titulo GRAO EN QUIMICA

t(’:telll wol) onde e Impare 0\ CULTADE DE QUIMICA
1talo

Titulos interuniversitarios,
universidade coordinadora e
universidade(s) participante(s)

Curso de implantacion 2009-2010
2019-2020

IT. COORDINACION

Coordinacion de titulos ANGELES PENA GALLEGO (Coordinadora do Grao)

PEDRO BESADA PEREIRA (Coordinador de 12 Curso)
MANUEL MARTINEZ PINEIRO (Coordinador de 22 Curso)
SONIA LOSADA BARREIROY/ (Coordinadora de 3¢ Curso)
Equipo coordinador do curso ’
(se procede) PAULO PEREZ LOURIDO (Coordinador de 4° Curso)
ANGELES PENA GALLEGO (Coordinadora Materia Traballo Fin de Grado)

MERCEDES GARCIA BUGARIN ¢ ANGELES PENA GALLEGO (Coordinadoras Practicas Externas)

III. ACCIONS DE COORDINACION

A organizacion da coordinaciéon do Grao en Quimica na Facultade de Quimica estd regulada de forma interna

a través da Normativa de Xestion Académica de Estudos de Grao da Facultade de Quimica, na que se establece

un marco xeral para desenvolver diferentes tarefas de coordinaciéon como as que se detallan a continuacién.

3.1. Reuniéns

No curso 2020/2021 levaronse a cabo os seguintes tipos de reuniéns relacionados coas tarefas de

coordinaciéon do Grao en Quimica:

3.1.1. Reunions de coordinacion de curso:

Ao longo do curso académico, os coordinadores de cada un dos cursos do Grao convocaron varias reunions
cos coordinadores das materias para tratar sobre distintos aspectos do desenvolvemento do curso. Os principais
obxectivos destas reunions foron a planificacién dos cursos, a revision dos contidos das materias e a analise do
cumprimento dos obxectivos e adquisicion de competencias incluidos nas Guias Docentes, a valoraciéon dos
resultados académicos do primeiro e segundo cuadrimestre e o tratamento das incidencias que os estudantes
exponen a través do Plan de Accion Titorial (PAT) ou directamente ao Decanato de a Facultade. Ao final do
curso académico, os coordinadores de curso recolleron os aspectos mais relevantes das estas reuniéns en

iformes de coordinacion que se empregan para elaborar este documento.

Seguimos coa implantacién do novo plan de estudos para o Grao en Quimica polo que estas reuniéns de

coordinacion son especialmente importantes para as materias do terceiro curso.

Tamén debemos indicar que debido as consecuencias das circunstancias sanitarias que fixeron moi complicado

o curso 2019/20 tivemos que prestar especial atencion as posibles carencias formativas do alumnado.

Alguns dos temas que se trataron nas reunions de coordinacion de curso para o curso académico 2020/2021
poden agruparse nos seguintes apartados:

a) Revisién da planificacion do Grao en Quimica: Un dos principais obxectivos das reunions de coordinacion

¢ analizar a planificacién dos distintos cursos do Grao e proporcionar informacién ao coordinador do Grao e
a0 equipo decanal sobre o seu funcionamento para implantar os cambios ou melloras que se consideren
convenientes no curso actual e/ou en cursos posteriores.

Un dos temas habituais nas reuniéns de coordinacion de todos os cursos € a armonizacién da carga de traballo
e o nimero de probas de avaliaciéon que deben realizar os estudantes co que se pretende que o esforzo dos
estudantes sexa constante ¢ asumible durante todo o seu percorrido académico. Neste sentido, no curso
2020/2021 mantivéronse os limites establecidos no curso anterior ao niimero de probas que se poden realizar
por encima das horas de docencia presenciais das materias. Plixose en marcha a utilizacién dun calendario de
tarefas para que o profesorado puidese levar unha mellor organizacion das tarefas expostas aos estudantes.

Inda que parecia unha boa iniciativa, consideramos que hai marxe de mellora para proximos cursos.

b) Elaboracion dos horarios do curso 2021/2022: Como complemento ds reunidons nas que se analizou a

planificacion, en todos os cursos celebrironse reuniéns de coordinacién especificas nas que se debateron e

revisaron as propostas de horarios presentadas polo equipo decanal do centro para o préximo curso

2021/2022.

Neste punto, hai que destacar que, buscando un horario que permita aos estudantes planificar outras

actividades como poden ser a asistencia a clases de idiomas e respondendo 4 sta repetida solicitude, propuxose
un horario en todos os cursos no que as tardes non tinian actividade docente. Con todo, debido as especiais
condicions sanitarias que caracterizan o curso 2020/2021 tivose que optar por un horario que mantina o mesmo
numero de horas de laboratorio pero minimizaba os dias utilizados (sesions maid e tarde) e o contacto entre
alumnos de distintos grupos. Ademais planificironse para as épocas do ano nas que era de esperar que a
incidencia do virus Covid-19 fose menor (principio do primeiro cuadrimestre e final do segundo cuadrimestre).
Por ultimo, tentouse dispor de ocos ou horas libres que permitan introducir actividades adicionais que
tamén levan a cabo os estudantes como as reunions do PAT e conferencias divulgativas ou de informacion

sobre saidas profesionais.

Como en cursos anteriores, tivose especial coidado en establecer as datas das probas curtas ou parciais en
semanas nas que non se imparten clases practicas para evitar sobrecargas no traballo dos estudantes e facilitar
que asistan ao resto de actividades docentes. En todos os cursos celebriaronse reunions de coordinacién
especificas nas que se debatiron e revisaron as propostas de horarios presentadas polo equipo decanal do
centro para o vindeiro curso 2021/2022.

a) Revision de contidos e adquisicion e evaluacion de competencias: Nas reunions de coordinacion de curso

revisanse habitualmente os contidos das materias para evitar duplicidades e solapamentos, analizase o
cumprimento dos obxectivos e adquisicién de competencias incluidos nas guias docentes para cada unha das
materias e avaliase o rendemento académico alcanzado polos estudantes. Con respecto ao cumprimento de
obxectivos, os coordinadores de curso sinalaron, como en cursos anteriores, a ausencia de incidenclas
significativas tanto no cumprimento de obxectivos por parte dos equipos docentes como na adquisicién de
competencias especificas por parte dos alumnos. A diversidade de metodoloxias de aprendizaxe empregadas
nas guias docentes do Grao en Quimica (clases maxistrais, clases de seminario, titorias, clases de laboratorio,
realizacion de traballos e proxectos,...) permite a adquisicion adecuada de todas as competencias e ademais o
amplo numero de procedementos de avaliaciébn empregados nas distintas materias (probas escritas curtas,
probas escritas longas, probas semanais en seminarios, cuestionarios autoevaluables, preparacion e
presentacion de traballos, traballo experimental no laboratorio, preparacion e elaboracion de memorias de
laboratorio,...) proporciona informacion suficiente para a avaliacion conxunta de competencias especificas e
transversais. Considérase preciso prestar especial atencion aos cursos nos que se acaba de implantar o novo

plano de estudos e analizar os posibles efectos dos cambios introducidos pola pandemia nos métodos docentes.

b) Anilise do rendemento académico: Outro dos aspectos mais importantes das reuniéns de coordinacién é a

andlise dos resultados académicos das materias que componen cada cuadrimestre. Asi, analizanse as taxas de
resultados e as cualificacions de cada materia e faise especial fincapé naquelas con peores resultados. Ademais,
coa informacion que proporciona o profesorado, tamén se analiza o rendemento dos estudantes considerando
o numero de materias que superou cada un. Xeralmente, na tltima reunién de coordinacion de xullo ou na
primeira do seguinte curso académico, leva a cabo unha valoracién global do curso incluindose os resultados
académicos de ambos os cuadrimestres. As conclusidons desta andlise xunto cos datos empregados empréganse
para elaborar os Informes de Resultados Académicos e Cualificacions de Materias que se inclien no Informe

de Revision pola Direccion.

3.1.2. Reunions da coordinadora de Grado cos coordinadores de curso:

A coordinadora de Grao e os coordinadores de curso constitien a Comisién do Traballo Fin de Grao, polo

que tras a celebracion formal das reuniéns da comision de TFG, a coordinadora do Grao e os

coordinadores de curso aproveitaron as reuniéns para manter de forma habitual un contacto permanente e
sostido e intercambiar informacion sobre o seguimento do curso. O obxectivo destas reuniéns foi intercambiar
e poner en comun a informacién recollida nas reuniéns de coordinacion de cada curso, transmitir aos
coordinadores de curso as incidencias ou queixas relevantes postas de manifesto no PAT, analizar de forma
conxunta os resultados académicos do Grao en Quimica e establecer os procedementos para elaborar e revisar
as Guias Docentes das materias do Grao. E nestas reuniéns nas que se estableceron algunhas das reflexions e
conclusiéns indicadas neste informe, asi como algunhas das acciéns adicionais de coordinacién que se

detallaran mais adiante.

3.1.3. Reuniéns de coordinacion de materia:

Neste apartado englobanse un tipo de reuniéns que se producen de forma moi habitual ao longo do curso
académico. Tratase das reunions que mantiveron os coordinadores das materias co profesorado implicado na
mesma, tanto cando a materia foi impartida por unha sé drea de conecemento como cando se tratou dunha
materia multidrea. Este tltimo € o caso, por exemplo, dos Laboratorios de Quimica de primeiro curso,
Determinacion Estrutural ou Quimica de Materiais. Nestas reunions o profesorado implicado na docencia
dunha materia organiza a distribucién da docencia tedrica e prictica entre os profesores implicados,
establécesen as distintas metodoloxias docentes e procedementos de avaliacion e elabéranse as guias docente
para o curso seguinte. Por dlimo, o coordinador de cada materia é o encargado de asistir 4s reuniéns de
coordinacion de curso e transmitir ao coordinador de curso calquera incidencia que altere significativamente a
planificacién do curso, asi como de recibir a informacion, queixas ou incidencias que se recollan desde o PAT
ou a través do equipo decanal que poida ser de interese para mellorar a planificaciéon e desenvolvemento da

materia que coordina.

3.1.4. Reunions do Plan de Acciéon Titorial (PAT)

O PAT ¢ unha ferramenta de gran interese xa que permite a coordinadora de Grao e os coordinadores de curso
obter habitualmente informacion dos estudantes. Neste sentido, debe destacarse que os problemas e/o queixas
manifestados polos estudantes aos seus titores foron sempre transmitidas desde a coordimacion do Grao e do
PAT aos coordinadores de curso e/o, mediante reunions individualizadas, aos profesores das materias
respectivas. En proximos cursos, seguirase insistindo nesta via que cremos adecuada para recoller informacion

dos estudantes.

Como se indica tamén no informe final do PAT, o curso 2020/2021 desenvolveuse de novo o programa MEET-
UVigo mediante o que un grupo de mentores-alumnos de cursos superiores acompanaron aos estudantes de
novo ingreso. Tamén a través deste programa recolleuse informacion sobre o desenvolvemento da docencia que
for empregada nas reunions de coordinaciéon de curso e tido en conta para elaborar a programacién académica

do préximo curso.

3.1.5. Reunions da Comision do Traballoo Fin de Grao

A normativa de Traballo Fin de Grao da Facultade de Quimica establece a existencia dunha comision de Traballo
Fin de Grao, mtegrada pola coordinadora do Grao en Quimica e os coordinadores dos catro cursos, que se
encarga da organizacion de todo o proceso dos TFG. Durante o curso 2020/2021, esta Comision celebrou
diversas reunidons nas que se revisaron e aprobaron as ofertas de TFG, establecéronse as condicions que terien
que cumprir as memorias elaboradas polos estudantes, asignironse os estudantes aos tribunais de avaliacién e
fixdaronse os criterios de actuaciéon e avaliaciéon de competencias para os tribunais de avaliacion dos TFG. A paxina
web da Facultade de Quimica ten un espazo destinado ao TFG, onde se da conta dos diferentes procesos e
acordos de esta comision.

3.1.6. Reunions co alumnado:

Indicar que a porta da coordinadora de Grao sempre estd aberta para as dibidas e problemas que se atope o
alumnado. Debe terse en conta que estamos nun proceso de implantacion dun novo plan de estudos, o que
xenera moitas dubidas e inquedanzas entre os estudiantes.

3.2. Outras acciéns de coordinaciéon desenvolvidas

A semellanza de cursos anteriores, durante o curso 2020/2021 continudronse levando a cabo acciéns adicionais

para contribuir a mellorar a coordinacién do Grao en Quimica nos aspectos que se indican a continuacion:

3.2.1. Organizacion académica

A primeira semana de setembro, unha vez conecida a matricula no Grao en Quimica, e antes do comezo de
segundo cuadrimestre, procedeuse a establecer os grupos de seminario e laboratorio de todos os cursos. Todos
os grupos configurdronse de forma homoxénea e con estudantes dos mesmos perfis, buscando que o nimero
de estudantes en cada un dos grupos de cada unha das materias fose similar. Unha vez conformados os grupos,
establecéronse, para ambos os cuadrimestres, periodos de solicitudes de cambio de grupo e as solicitudes
presentadas foron resoltas no ambito da Comision de Docencia da Facultade de Quimica, onde se
consideraron de forma personalizada os casos de alumnos con materias pendentes para que puidesen
compatibilizar a docencia de varios cursos. Tanto os profesores como os estudantes tiveron sempre disponible
na web da Facultade de Quimica a informacion do proceso de asignacion de grupo.

3.2.2. Revisiéon de las Guias Docentes

Seguindo as indicacions da drea de Calidade da Universidade de Vigo e co obxectivo de evitar discrepancias entre
as guias docentes con respecto as fichas das materias incluidas na Memoria de Verificacion do Grao en Quimica,
realizouse desde a coordinacion do Grao unha revision detallada das guias docentes, con especial énfase na
correcta inclusion das distintas competencias e resultados de aprendizaxe do titulo. Remitiuse para iso ao
profesorado a informacién proporcionada pola drea de Calidade, asi como instruciéns detalladas do
procedemento de revisién na plataforma DOCNET na que se introducen as guias docentes. Unha vez elaboradas
e revisadas, cando se considerou conveniente, solicitouse do profesorado unha revisiéon adicional daqueles
apartados que non estaban correctamente cumprimentados. Tras a conclusion do proceso de elaboracion e/o
revision das guias docentes comprobouse a total coincidencia entre as guias docentes incluidas na plataforma
DOCNET e a memoria do titulo. Este proceso levouse a cabo de forma especialmente rigorosa para as guias das
materias do terceiro curso do novo plan de estudos, facendo ademais especial énfase en homoxeneizar a
denominaciéon das actividades académicas e das probas de avaliacién. Por dltimo, debe destacarse que como
consecuencia do esforzo realizado polo profesorado disponse das guias docentes de todas as materias en tres
idiomas, os dous cooficiais da Universidade de Vigo (galego e castelan) e inglés. Ademais, animouse a todo o
profesorado a incluir as stias materias no programa English Friendly que se considera que pode atraer a alumnos
Erasmus a escoller a nosa Facultade.

Indicar que nas guias docentes, dada a situacion sanitaria, fol necesario incluir un apartado adicional: Plan de
continxencias, onde se indica como se adpatarian as metodoloxias docentes e avaliciacions no caso dun escenario
total ou parcialmente virtual.

3.2.3. Recollida de informacion sobre as datas de revisiéon de examenes:

Durante o curso 2020/2021 empregouse o procedemento centralizado mediante o cal o profesorado debe facer
publicos os horarios de revision das cualificacions finais das materias en cada un dos cuadrimestres. Para 1so o
profesorado ten que cubrir un pequeno cuestionario virtual, de forma que a informacién de horarios de
revision incorporase inmediatamente na paxina web da Facultade.



DO-0201 P1 anexo 1 de 24/04/2013:
Informe de accion de coordinacion Centro: FACULTADE DE QUIMICA

3.2.4. Charlas informativas sobre o Traballo Fin de Grao:

Nas primeiras semanas do curso académico 2020/2021 organizaronse duas sesions de charlas breves (5-10
minutos) nas que o profesorado que imparte docencia no Grao en Quimica puido dar a conecer aos estudantes
de cuarto curso as suas ofertas de TFGs. Con este procedemento proporcidnase informacion aos estudantes da
materia sobre os posibles temas nos que poden realizar os seus TFGs e permitese ao profesorado presentar as
suas ofertas de TFG aos estudantes de cuarto curso, xa que non todo o profesorado tivo a ocasion de impartir
docencia a todos os alumnos que chegan a cuarto curso. Considérase que este procedemento funciona
satisfactoriamente xa que, como consecuencia do mesmo, o numero propostas de TFG presentadas polos
estudantes co aval de profesores crece cada ano académico e permite que a maioria dos estudantes realicen os
seus TFGs en temas mais afins ds stias preferencias.

No apartado da materia TFG na web da Facultade de Quimica informase sobre distintos aspectos burocraticos,
dos procedementos de solicitude e asignacion dos TFGs e de solicitude de presentacion e defensa. Os estudantes
e profesores saben que poden en calquera momento solicitar informacion ou axuda 4 coordinadora de TFG.

3.2.7. Coordinaciéon de practicas externas:

A principios do curso académico, durante as reunions de presentaciéon do PAT para os estudantes de terceiro e
cuarto curso incluidas no seu cronograma, as coordinadoras de pricticas informaron aos estudantes sobre o
procedemento para realizar practicas curriculares e extracurriculares en empresas e¢/o centros de investigacion.
Ademais, ao longo do curso, a coordinacion mantivo varias reuniéons individuais € en conxunto cos alumnos
mteresados, nas que recibiron miis asesoramento sobre o procedemento e a documentacion necesaria € nas que
se lles asignou un titor académico. Por ultimo, a coordinaciéon de practicas mantivo un contacto constante cos
titores designados para informarlles sobre as stias funcions, resolver as stias dubidas e colaborar na preparacion

da documentacion que deben cumprimentar.



DO-0201 P1 anexo 1 de 24/04/2013:
Informe de accion de coordinacion Centro: FACULTADE DE QUIMICA

IV. CONCLUSIONS

As principais conclusions deste informe son:

- Considérase que as accions de coordinacién permitiron que o curso 2020/2021, curso novamente marcado
pola pandemia, se desarrollase de acordo coa planificacion prevista. Esta coordinacion permitiu resolver as
mcidencias ou queixas que se produciron durante o curso. Ademais, as accions de coordinacion tamén
contribuiron 4 planificacién do préximo curso.

- Este curso ¢ dificil facer unha comprarcion do rendemento académico con outros anos fundamentalmente por
duias razéns. A primeira ¢é a situacion sanitaria que fixo que os cursos 2019/2020 e 2020/2021 foran especiais e
esperemos que Irrepetibles. A segunda é a introduccién progresiva do novo plan de estudos, que fai que os
resultados non podan ser comparables.

- Débese seguir insistindo nalgins aspectos do proceso de coordinacion, en particular, os referidos a mellorar a
distribucion temporal da docencia presencial e o calendario de probas, harmonizar a carga de traballo que deben
realizar os estudantes dentro dun curso e profundar na avaliacion de competencias transversais. Para iso
considérase de gran utilidade o uso de espazos de coordinacion dos cursos na plataforma MOOVI onde todo o
profesorado vaia introducindo as entregas ou probas. Tamén deberemos prestar especial atencion a implantacion
sucesiva dos cursos do novo plan de estudos.

En resumo, pode considerarse que as accions de coordinacién son adecuadas e garanten que os estudantes do
Grao en Quimica alcancen os obxectivos do titulo, asi como a adquisiciéon de competencias.

